      Yerli qan dövranı pozğunluqları.
Qan dövranının və limfa dövranının yerli pozğunluqları aşağıdakı formalarda ifadə olunur.
Anemiya- patoloji hallarda orqanizmdə qanın normaya nisbətən azalmasına deyilir. Anemiya ümumi və yerli olur.
Ümumi anemiya-qan doğuran orqanların xəstəliyi zamanı eritrosit istehsalının azalması və ya onların normal istehsalına baxmayaraq onlar sürətlə parçalanır. Bundan başqa ümumi anemiya tez-tez başlayan qanaxmalar nəticəsində də əmələ gələ bilər.
Yerli qanazlığı o zaman baş verə bilər ki, orqana və toxumaya gətirilən qan azalsın və ya tam kəsilsin. Bu zaman arteriya damarlarının sıxılması və tıxanması baş verir.
Yerli qan azlığı zamanı orqanın həcmi kiçilir, kapsulası qırışır, rəngi solğunlaşır, temperatur azalır.
Hiperemiya- orqan və toxumada qanın normaya nisbətən artmasına deyilir. Bu yerli proses iki formada arterial və venoz hiperemiya şəklində ifadə olunur.
Arterial hiperemiya-orqana və toxumaya gətirilən arteriya  qanının normadan artıq olduğu halda, oradan çıxan qanın miqdarı normada olur.
Sağlam orqanizmdə funksiyada olan orqana gətirilən qanın miqdarı çox olur ki, buna fizioloji hiperemiya deyilir. Məsələn həzm zamanı-mədəyə, boğazlıqda-balalığa və s.
Venoz hiperemiya-orqan və toxumaya gətirilən qanın miqdarı normada olduğu halda oradan çıxan qanın azalmasından baş verir. Beləliklə həmin orqanda tədricən vena qanı yığılıb qalır. Belə hiperemiyalar adətən ürək fəaliyyətinin zəifləməsindən baş verir. Arterial hiperemiyadan fərqli olaraq venoz hiperemiyanı törədən səbəblər uzun müddətli olur və buna görə də aradan qaldırıla bilmir.
Venoz hiperemiya olan orqan toplanmış qanın miqdarından asılı olaraq az və çox böyümüş kapsulası gərginləşmiş, rəngi tünd qırmızı-göyərmiş olur.
Patoloji proseslərin qan dövranında baş verməsi orqanizmdə bir çox fəsadlar yaradır. Bunlardan biri də qanaxmadır. Qanaxma və qansızma uzun müddət az-az davam edərsə o ümumi qanazlığına səbəb olur. Orqanizm bu və ya digər səbəbdən qan itirdikdə onun daxili orqanlarında müəyyən dəyişikliklər baş verir. Həmin dəyişikliklər ən kəskin formada baş beyində, qaraciyər hüceyrələrində, ürəyin spesifik əzələ sistemində isə distrofiki dəyişikliklər əmələ gəlir.
Tromboz- qan və limfa damarlarında və ya boşluqlarında qanın və ya limfanın laxtalanmasına deyilir. qanın laxtalanması fermentativ proses olmaqla ilk dəfə rus fizioloqu A.A.Şmidt tərəfindən 1864-cü ildə təsvir olunmuşdur.
Qan və limfanın laxtalanmaq qabiliyytinə malik olması çox maraqlı prosesidir. Bu çox mürəkkəb proses olmaqla bunun sayəsində damarın zədələnməsi zamanı qanaxıntısı dayanır, damarın zədələndiyi yer tıxanır və təhlükənin qarşısı alınır. Əgər qan və limfa toxumasında bu qabiliyyət olmasa o zaman azacıq bir zədədən heyvan küllü miqdarda qan itirər bu isə ölümlə nəticələnir. Bu proses hemofiliya, trombositopeniya, qaraciyər xəstəliklərində təsadüf edilir. Ona görə də qanın laxtalanması ən vacib bir fizioloji və uyğunlaşma prosesidir.


Anemiya – yerli qan dövranı pozğunluqlarından olub qan azlığı deməkdir.
Anemiyalar müxtəlif xəstəliklərin intoksikasiyaların, qanyaranmada iştirak edən üzvlərin pozğunluğunun nəticəsində əmələ gəlir.
Anemiya zamanı oksigenin toxumalara çatdırılması pozulur, nəticədə oksigen çatışmazlığı baş verir.
Yerli qan azlığına qan gətirən arteriyaların qonşu üzvlərin şişləri ilə sıxıl-ması, damar sinirlərinə zəhərlərin soyuğun təsiri, şiddətli ağrıda reflektor təsir-dən arteriyaların qan laxtası ilə tıxanması nəticəsində daralması səbəb ola bilər.
Bundan əlavə orqanizmdə qanın kəskin surətdə yerini dəyişməsi də beyində yerli qan azlığına səbəb ola bilər. Məsələn işgənbənin deşilməsi (timpaniya xəstəliyidə), çoxlu qan itirmə zamanı da anemiya əmələ gəlir. Qanın tərkibində olan eritrositlərin hemolizə uğraması nəticəsində də anemiya əmələ gəlir. Məsələn sarılıq xəstəliyində anadangəlmə qan azlığı ola bilir. Bu zaman dalaqda eritrositlər parçalanır.
Yerli qan azlığının nəticəsində qanı azalmış sahənin qidalanması pozulur, onda aclıq başlanır. Anemiya uzun müddət davam etdikdə hüceyrələrin bir qismi məhv olur. Beyində qan azlığı olduqda heyvan qəflətən ölür.
Hiperemiya – anemiyanın əksinə olaraq üzv və toxumanın həddindən artıq qanla dolması prosesidir. Hiperemiya arterial və ya aktiv, venoz yaxud passiv olur.
Arterial hiperemiya – kiçik arteriyalar, kapilyarlar üzv və toxumalarda genişlənir və ora çoxlu qan axıb gəlir. Bu zaman həmin üzvlər bir qədər böyüyür, kəskin cəhrayı və ya qırmızı rəng alır. Temperaturu yüksək və konsistensiyası bərk olur.
Arteriyal hiperemiyanın əmələ gəlməsinə istiliyin günəş şüalarının, mexaniki qıcıqlanmasının (massaj), kimyəvi qıcıqlandırıcı maddələrin ( yod, skipidar), sinir qıcıqlandırıcılarının dammar sinirlərinə reflektor təsiri, dərmanların və s. təsirlər sayəsində arteriya damarları genişlənə bilir.
Venoz hiperemiya – vena qanının üzv və toxumalarda toplanıb qalması nəticəsində əmələ gəlir və bu zaman üzvün damarları qanla dolu olur. Venoz hiperimiyya uğramış üzv və toxuma arterial hiperemiyadan fərqli olaraq qanda oksigenin çatışmaması, oksidləşdirici proseslərin zəifləməsi karbon qazının qanda çoxalmasında göyümtül qırmızı rəngin olması ilə xarakterlənir.
Buna görədə hiperemiyalı nahiyədə temperatur azalır. Venoz hipere-miyaya vena damarlarının mexaniki sıxılması (sıx sarğı, şiş, böyümüş çanaq toxuması və s.), kiçik venaların qan laxtası ilə tutulması, ürəyin zəif olması, ağ ciyər və sklet əzələlərinin zəif hərəkəti və s. səbəb ola bilər.
Hiperemiyanın orqanizm üçün müxtəlif əhəmiyyəti də ola bilər. Məsələn qida qəbulundan sonra mədə və bağırsaqların, güclü hərəkət zamanı ağ ciyərlərin, dərinin, əzələlərin və ürəyin güclü işləməsi zamanı arterial hiperemiya normal fizioloji hadisədir.
Venoz hiperemiya toxumalarda ödemlərin və sulu şişlərin əmələ gəlməsinə də səbəb ola bilər.
Tromboz- Bu qan damarları daxilində onun mənfəzinin hissəvi, yaxud tamam tutulması ilə qan cərəyanını pozan qan yaxud limfa laxtasıdır.
Tromboz müxtəlif infeksiyalar və intoksikasiyalar zamanı, operasiyadan sonra, ateroskleroz, venalarda qan durğunluğu, dammar və toxumalarda iltihab zamanı baş verir.
Tromb, qan dammarı divarlarının mexaniki və ya başqa cür zədələnməsi, qan cərəyanının yavaşıması və qanın tərkibinin dəyişməsi nticəsində əmələ gəlir. Trombun əmələ gəlməsində qanın laxtalayıcı sisteminin əhəmiyyəti böyükdür. Bu zaman zədələnmiş qan damarında tromb əmələ gəlir ki, çoxlu qan itirilmir. Əks təqdirdə heyvan qan itirmədən tələf ola bilər.
Elə bir irsi xəstəlik vardır ki, (hemofliya) qan laxtalanmır yəni tromb əmələ gəlmir (insanda).
Başqa hallarda tromb qorxuludur, çünki mühüm bir üzvü qanla təchiz edən qan damarı tutularsa üzvün qidalanması pozulur və heyvan tələf olar.
Emboliya – Qan və limfa damarlarının qan yaxud limfa cərəyanı ilə gətirilmiş hissəcilərlə tutulmasına emboliya deyilir.
Embollar endo və ekzogen mənşəli olurlar. Endogen embollar tez-tez baş verir. Bunlardan Tromboemboliya- əmələ gəldiyi yerdən qoparaq qan damarlarına düşür və embol əmələ gətirir. Məs. ürək qapaqlarının trombu qopub qan damarlarına keçir.
Toxuma və hüceyrə embolyası-hüceyrə qrupları qan cərəyanı ilə bir orqandan digər orqana keçməsi məsələn qara ciyərin travması zamanı hüceyrənin qana keçməsi.
Piy emboliyası- piylə zəngin olan toxumadan, məsələn borulu sümüklərin sınmasından, piy birləşdirici toxumanın əzilməsindən qan damarlarına piy damlaları keçir.
Hava emboliyası – ətraf atmosferdən venaya düşən hava qovuqcuqlarının qan damarlarının tutulmasıdır. Məsələn vena damarına iynə vurarkən.
Ekzogen emboliya – adətən hər hansı infeksiya ocağından bakteriya yaxud parazitlərin qan damarlarına düşüb emboliya əmələ gətirməsidir. Məsələn irin parçaları, yaman şiş hissəcikləri, trixinel sürfələri və s.
Trombozla  embolun fərqi ondan ibarətdir ki, trombu qan laxtası əmələ gətirir, embolu isə müxtəlif mənşəli tıxaclar əmələ gətirir.
